	အစောပိုင်းကလေးဘဝအတွက် 
အိပ်စက်ခြင်းနှင့် စိတ်ငြိမ်စေခြင်း

	အချက်အလက်မှတ်တမ်း 8 - အိပ်စက်ခြင်းဆိုင်ရာစိုးရိမ်စရာများအား ကာကွယ်တားဆီးခြင်း - နို့စို့အရွယ်ကလေးငယ်များ 6–12 လ
(မြန်မာ)


[image: image1.png]



အကျဉ်းချုပ်
· သင်၏နို့စို့အရွယ်ကလေးငယ် ကြီးထွားဖွံ့ဖြိုးလာသည်နှင့်အမျှ ၎င်းတို့နှင့် သံယောဇဉ် ပိုမိုခိုင်မာလာစေရန် သင့်အနေဖြင့် ချစ်ခြင်းမေတ္တာ၊ အာရုံစိုက်မှုများစွာအပြင် အတွေ့အကြုံအမျိုး မျိုးပေးရန် လိုအပ်ပါသည်။
· သင်၏နို့စို့အရွယ်ကလေးငယ်နှင့် ၎င်းတို့၏မောပန်းနွမ်းနယ်မှု အမူအရာများကို လေ့လာခြင်းသည် သင့်ကလေးငယ် စိတ်ငြိမ်သက်သွားအောင် ကူညီပေးမည်ဖြစ်သည်။ ၎င်းတို့သည် အများအားဖြင့် စိတ်ငြိမ်သက်စေရန်နှင့် အိပ်ရာဝင်ရန်အတွက် သင်၏အကူအညီ လိုအပ်ပါသည်။

· အများအားဖြင့် နို့စို့ကလေးငယ်များအား အိပ်ရာဝင်ချိန်ဖြစ်ကြောင်း ပြောပြရန် အရိပ်အမြွက်တစ်ခု လိုအပ်ပါသည်။ ယင်းမှာ တစ်သမတ်တည်းရှိပြီး ကြိုတင်သိရှိနိုင်သည့် အိပ်ချိန်နှင့် နိုးထချိန်များ၊ ရေချိုးခြင်း သို့မဟုတ် အလင်းမှိန်မှိန်ဖြင့် တိတ်ဆိတ်ငြိမ်သက်သော အခန်းတစ်ခန်းကဲ့သို့ ၎င်းတို့၏ပြင်ပပတ်ဝန်းကျင်ရှိ အရာတစ်ခု ဖြစ်သည်။

· ပုံမှန်နေ့ချိန်နှင့် ညအိပ်ရာဝင်ချိန် လုပ်ရိုးလုပ်စဉ်များမှာ ကြိုတင်သိရှိနိုင်ပြီး သင့်ကလေးကို စိတ်ငြိမ်စေသည့်အပြင် အိပ်စက်ခြင်းပြဿနာများကို ကာကွယ်တားဆီးနိုင်ပါသည်။

သင်၏နို့စို့ကလေးငယ်အကြောင်း သိရှိခြင်း
သင်၏နို့စို့ကလေးငယ် ကြီးထွားလာသည်နှင့်အမျှ ၎င်းတို့နှင့် ချစ်ခင်မှုသံယောဇဉ်ကို ပိုမိုခိုင်မာလာစေရန် သင့်အနေဖြင့် ချစ်ခြင်းမေတ္တာ၊ အာရုံစိုက်မှုများစွာနှင့် အတွေ့အကြုံအမျိုးမျိုးပေးရန် လိုအပ်ပါသည်။

သင့်ကလေးငယ်နှင့် သံယောဇဉ်ချည်နှောင်မှုသည် ၎င်းတို့ကြီးထွားဖွံ့ဖြိုးလာသည်နှင့်အမျှ ပြောင်းလဲ သွားမည်ဖြစ်သည်။

၎င်းတို့သည် အခြားသူများနှင့် ကစားစရာအရုပ်များကဲ့သို့ ထူးခြားသောအရာများအပေါ်လည်း စတင်သံယောဇဉ် ရှိလာသည်။

နို့စို့ကလေးငယ်များသည် ၎င်းတို့မသိသူများအပေါ် ကြောက်စိတ်ဖြစ်ပေါ်လာနိုင်သည် သို့မဟုတ် သင်က ၎င်းတို့ကို အခြားသူများနှင့်ထားခဲ့သည့်အခါ ဝမ်းနည်းတတ်ပါသည်။ 

သင်၏နို့စို့ကလေးငယ်ကို ဆက်လက်စကားပြောပေးခြင်း၊ မျက်လုံးချင်းဆုံခြင်းနှင့် ၎င်းတို့နှင့်အတူ ကစားခြင်းတို့ ပြုလုပ်ရန် အရေးကြီးသည်။

သင်၏နို့စို့ကလေးငယ်အကြောင်း လေ့လာခြင်းဖြင့် သင်သည် ၎င်းတို့၏အရိပ်အမြွက်များကို သိရှိနားလည်လာပြီး အပြုသဘောဆောင်သောအိပ်စက်ခြင်းဆိုင်ရာပုံစံများကို ထောက်ပံ့ပေးနိုင်မည်ဖြစ်သည်။

သင်၏နို့စို့ကလေးငယ်နှင့် သံယောဇဉ်ရစ်ဖွဲ့ချည်နှောင် ခြင်းနှင့်ပတ်သက်၍ အချက်အလက်ပိုမိုသိရှိလိုပါက ကလေးငယ်များ ပြုစုပျိုးထောင်ရေး ဝက်ဘ်ဆိုဒ်( Raising Children) သင်၏နို့စို့ကလေးငယ်နှင့် သံယောဇဉ်ရစ်ဖွဲ့ချည်နှောင်ခြင်း <https://raisingchildren.net.au/babies/connecting-communicating/bonding> တွင် ကြည့်ရှုနိုင်ပါသည်။

စိတ်တည်ငြိမ်မှုအတွက် အလိုက်သင့်တုံ့ပြန်မှုပေးခြင်း
သင်၏နို့စို့ကလေးငယ်နှင့် ၎င်းတို့၏မောပန်းနွမ်းနယ်မှု အမူအရာများကို လေ့လာခြင်းသည် သင့်နို့စို့ကလေးငယ် စိတ်ငြိမ်သက်စေရန် ကူညီပေးမည်ဖြစ်သည်။ ၎င်းတို့၏မောပန်းနွမ်းနယ်မှု အမူအရာများကို သိရှိနားလည်ခြင်းသည် ၎င်းတို့၏အိပ်စက်ခြင်းနှင့် စိတ်ငြိမ်စေခြင်းလိုအပ်ချက်များကို ကူညီတုံ့ပြန်ပေးနိုင်မည်ဖြစ်သည်။
နို့စို့ကလေးငယ်များသည် အိပ်စက်ခြင်းစက်ဝန်းများအကြား ညအချိန်အတွင်းနှင့် ၎င်းတို့အား အစာတိုက်ကျွေးရန် သို့မဟုတ် အနှီးလဲပေးရန်လိုပါက နိုးနေနိုင်သည်။

၎င်းတို့သည် အများအားဖြင့် စိတ်ငြိမ်သက်စေရန်နှင့် အိပ်ရာဝင်ရန်အတွက် သင်၏အကူအညီ လိုအပ်ပါသည်။ 
နို့စို့ကလေးငယ်တစ်ဦးနှင့်တစ်ဦး မတူပါ။ သင့်နို့စို့ကလေးငယ်လေး၏ စိတ်ငြိမ်သက်မှုစွမ်းရည်သည် ၎င်းတို့တစ်ဦးချင်းစီ၏ပင်ကိုယ်စရိုက်အပေါ်  မူတည်သည်။ 
အချို့နို့စို့ကလေးငယ်များသည် စိတ်ငြိမ်သက်လာရန် အလွန်ခဲယဉ်းသည်။ ယင်းမှာ စိတ်ဖိစီးမှုများပြီး စိတ်ဆိုးစိတ်တိုစရာဖြစ်နိုင်သည်။ သင်၏ တစ်ကိုယ်ရေစောင့်ရှောက်မှုမှာ အရေးကြီးသည်။ သင် အနားယူရန်လိုအပ်ပါက သင့်နို့စို့ကလေးငယ်ကို ပုခက်ထဲတွင်ထည့်၍ မိနစ်အနည်းငယ်ခန့် လမ်းလျှောက်ပါ။ သင်၏ တစ်ကိုယ်ရေ စောင့်ရှောက်မှုနှင့် ပတ်သက်၍ ပိုမိုသိရှိလိုသည်များရှိပါက အချက်အလက်မှတ်တမ်း 14 ကို ဒေါင်းလုတ်ဆွဲပါ- မိဘများနှင့် စောင့်ရှောက်သူများအတွက် တစ်ကိုယ်ရေစောင့် ရှောက်မှုကို  ပိုမိုကောင်းမွန်သောကျန်းမာရေးချန်နယ် (Better Health Channel)  <https://www.betterhealth.vic.gov.au/child-health> မှ ဒေါင်းလုတ်ဆွဲပါ။

မောပန်းနွမ်းနယ်သောအမူအရာများ
သင့်နို့စို့ကလေးငယ် မောပန်းနွမ်းနယ်သောအခါ ၎င်းတို့ မောပန်းနွမ်းနယ်နေကြောင်း အမူအရာများ သို့မဟုတ် အရိပ်အမြွက်များ ပြသည်။ သင့်အနေဖြင့် ဤအမူအရာများကို သိရှိအောင်လေ့လာထားပါက သင့်ကလေးကို မှန်ကန်သည့်အချိန်တွင် အိပ်စက်ရန် တိုက်တွန်းနိုင်ပါသည်။

အသက် 6–12 လ နို့စို့ကလေးငယ်များသည် မအိပ်ဘဲ နှစ်နာရီ သုံးနာရီနေပြီးနောက် မောပန်းနွမ်းနယ်နိုင်သည်။

ဤအသက်အရွယ်အုပ်စုများအတွက် မောပန်းနွမ်းနယ်နိုင်သည့် အမူအရာများမှာ -

· ကိုးယိုးကားယားလှုပ်ရှားခြင်း

· တွယ်ကပ်နေခြင်း

· အီခြင်း သို့မဟုတ် ငိုခြင်း

· အာရုံစိုက်မှုရအောင် တောင်းဆိုခြင်းများ

· ကစားစရာအရုပ်များကို ငြီးငွေ့ခြင်း

· အစားအစာများကို ကြေးများခြင်း 

သင့်နို့စို့ကလေးငယ်အား စိတ်ငြိမ်သက်ရန်ကူညီခြင်း
သင့်နို့စို့ကလေးငယ် စိတ်ငြိမ်သက်စေရန် သင်လုပ်ဆောင်နိုင်သည့် အရာများမှာ -

· နို့စို့ကလေးငယ်ကို ကလေးကုတင်ပေါ်တွင် ညင်သာစွာ ပုတ်ပေးခြင်း သို့မဟုတ် ပွတ်သပ်ပေးခြင်း။
· နူးညံ့ညင်သာသော ရှူးရှူးသံများ၊ စိတ်ငြိမ်စေသည့် ဂီတသံ သို့မဟုတ် အဖြူရောင်အသံ (white noise) ကို အသုံးပြုပါ။
· (သင့်ကလေးချိုလိမ်တစ်ခု အသုံးပြုနေပြီဆိုပါက) ချိုလိမ်တစ်ခု သုံးပါ၊ သို့သော် ချိုလိမ်ပြုတ်ကျသွားသည့်အခါ သင့်ကလေးနိုးသွားနိုင်သည့်အတွက် အချိန်ကြာကြာသုံးရန် ခက်ခဲနိုင်သည်။ အိပ်စက်ရန်အတွက် ချိုလိမ်တစ်ခုအသုံးပြုခြင်းနှင့်ပတ်သက်၍ အချက်အလက်ပိုမိုသိရှိလိုပါက Red Nose အန္တရာယ်ကင်းစွာအိပ်စက်ခြင်းဆိုင်ရာ အချက်အလက် ကို < https://rednose.org.au/page/education-resources > တွင် ဖတ်ရှုပါ။
အကယ်၍ ငါးမိနစ်ကြာပြီးနောက် နည်းလမ်းတစ်ခုအလုပ် မဖြစ်ပါက အခြားနည်းလမ်းတစ်ခုကို ပြောင်းလဲအသုံးပြုပါ။

ကလေးငယ် အိပ်ပျော်ခြင်းမရှိသေးသော်လည်း တိတ်ဆိတ်သွားသည်အထိ နည်းလမ်းတစ်ခုကို ဆက်သုံးပါ။

သင့်ကလေးငယ်မှာ နိုးနေသေးပြီး မောပန်းနွမ်းနယ်နေလျှင် ပုခက်ထဲတွင် ထည့်ထားပါ။ 

ယင်းသို့ထားရှိခြင်းသည် သင့်ကလေးငယ်အား ၎င်းတို့ဘာသာ စိတ်ငြိမ်သက်စေရန် သင်ယူခြင်းကို ကူညီပေးရာရောက်ပြီး အိပ်စက်ရန် ဤနည်းလမ်းများကို မှီခိုနေရခြင်းမှ ရပ်တန့်နိုင်မည် ဖြစ်သည်။

သင့်ကလေး စိတ်မငြိမ်သေးပါက

သင့်ကလေး စိတ်မငြိမ်နိုင်ပါက သင့်အနေဖြင့် အောက်ပါတို့ပြုလုပ်ပေးနိုင်သည် -

· ကလေးအနှီးလဲပေးရန် လိုအပ်ခြင်းရှိမရှိ စစ်ဆေးခြင်း

· ကလေးမှာ ပူလွန်းနေခြင်း သို့မဟုတ် အေးလွန်းနေခြင်း ရှိမရှိစစ်ဆေးခြင်း

· ကလေးဆာလောင်နေခြင်းရှိမရှိ စစ်ဆေးခြင်း

· ကလေးစီးလက်တွန်းလှည်းတွင်ထည့်၍ လမ်းလျှောက်ပေးခြင်း

· ကလေးကို ရေချိုးပေးခြင်း သို့မဟုတ် နှိပ်နယ်ပေးခြင်း 

သင့်ကလေးငယ် အိပ်စက်သည့်အချိန်အထိ ၎င်းတို့ကို ပွေ့ဖက်ထားခြင်း သို့မဟုတ် ချီထားခြင်းကဲ့သို့ အချို့အရာများမှာ သင့်ကလေးအတွက် မကောင်းသည့် အိပ်စက်ခြင်းအပြုအမူနှင့်ပုံစံများ ဖြစ်လာစေတတ်သဖြင့် ရေရှည်လုပ်ဆောင်ရန် ခဲယဉ်းနိုင်သည်။ နောက်ပိုင်းတွင် ၎င်းတို့အား သင်ပွေ့ဖက်ထား သို့မဟုတ် ချီထားမှသာ အိပ်စက်တတ်တော့မည်ဖြစ်သည်။ ဤသို့လုပ်ရိုးလုပ်စဉ်အမျိုးအစားများကို ဆက်လက်လုပ်ဆောင်မည် မလုပ်ဆောင်မည်မှာ သင်၏ဆုံးဖြတ်ချက်သာ ဖြစ်သည်။
အိပ်စက်ခြင်းဆိုင်ရာလုပ်ရိုးလုပ်စဉ်များနှင့် ပတ်ဝန်းကျင်များ ဖန်တီးပေးခြင်း
လုပ်ရိုးလုပ်စဉ်များနှင့် ပတ်ဝန်းကျင်များသည် နို့စို့ကလေးငယ် များကို အိပ်စက်ရန်ကူညီရာမှာ ကြီးမားသည့်အခန်းကဏ္ဍက ပါဝင်သည်။
ကလေးငယ်များအား အိပ်ရာဝင်ချိန်ကို ပြောပြရန် အရိပ်အမြွက်တစ်ခု လိုအပ်ပါသည်။ အများအားဖြင့် ၎င်းမှာ ၎င်းတို့၏ ပြင်ပပတ်ဝန်းကျင်မှ အရာတစ်ခုခုဖြစ်လေ့ရှိသည်။ 
မှောင်နေသော အခန်း သို့မဟုတ် ၎င်းတို့အနီးတွင် ရင်းနှီးသော အရာဝတ္ထုများ ထားပေးခြင်းတို့ဖြစ်နိုင်သည် 
အိပ်စက်ခြင်းပတ်ဝန်းကျင်

သင်၏နို့စို့ကလေးငယ်အတွက် ကောင်းမွန်စွာအိပ်စက်နိုင်သည့် ပတ်ဝန်းကျင်တစ်ခု ဖန်တီးပေးနိုင်သည့် အရာအချို့မှာ အောက်ပါတို့ပါဝင်သည် -
· မှောင်ပြီး တိတ်ဆိတ်ငြိမ်သက်သော ပတ်ဝန်းကျင်များ

· ညဘက်၌ ရေချိုးပေးခြင်း

· တစ်သမတ်တည်းရှိပြီး ကြိုတင်သိရှိနိုင်သည့် အိပ်ရာဝင်ချိန်များ နှင့် နိုးထသည့်အချိန်များ

စာဖတ်ပြခြင်း၊ သားချော့တေးဆိုသိပ်ခြင်းနှင့် ကလေးအား ၎င်းတို့ပုံမှန်အိပ်စက်သည့် နေရာသို့ခေါ်ဆောင်ခြင်းကဲ့သို့ အိပ်ရာမဝင်မီတစ်ပါတည်း လုပ်ဆောင်လေ့ရှိသည်များအပါအဝင် အပြုသဘောဆောင်သောအိပ်ရာဝင်ချိန် လုပ်ရိုးလုပ်စဉ်များ။

အိပ်ရာဝင်ချိန် လုပ်ရိုးလုပ်စဉ်များ

အိပ်ရာဝင်ချိန်လုပ်ရိုးလုပ်စဉ်များသည် သင်၏ကလေးငယ်ကို အပြုသဘောဆောင်သောအိပ်စက်ခြင်းပုံစံများနှင့် အပြုအမူများ ဖွံ့ဖြိုးစေရန်ကူညီပေးပြီး အိပ်စက်ခြင်းဆိုင်ရာ ပြဿနာများကို ကာကွယ်တားဆီးနိုင်ပါသည်။

ပုံမှန်နေ့ချိန်နှင့် ညအိပ်ရာဝင်ချိန် လုပ်ရိုးလုပ်စဉ်များသည် သင့်ကလေးငယ်အား အိပ်ပျော်သွားစေရန်နှင့် ဆက်လက်အိပ်စက်စေရန် ကူညီပေးနိုင်သည်။ ၎င်းတို့က သင့်ကလေးအား အိပ်စက်ချိန်ရောက်ပြီကို အသိပေးသည်။
၎င်းတို့မှာ ကြိုတင်သိရှိနိုင်ပြီး သင့်ကလေးငယ်ကို စိတ်ငြိမ်စေသည်။

သင်လုပ်ဆောင်နိုင်သော အချို့အရာများတွင် အောက်ပါတို့ပါဝင်သည် - 

· လုပ်ရိုးလုပ်စဉ်များကို အချိန်နည်းနည်းသာပေးခြင်း - 15 မိနစ်မှ မိနစ် 30 ထက် မကျော်ပါစေနှင့်။

· နေ့စဉ်နေ့တိုင်း အိပ်ရာမဝင်မီ ရေနွေးနွေးဖြင့်ရေချိုးပေးခြင်း၊ နှိပ်နယ်ပေးခြင်း၊ ပုံပြင်များဖတ်ပြခြင်း သို့မဟုတ် သားချော့တေးများ ဆိုပြခြင်းကဲ့သို့ တူညီသော စိတ်အပန်းပြေစေမည့်လုပ်ဆောင်ချက်များကို အသုံးပြုပါ။

· တီဗီမပါဘဲ ငြိမ်သက် တိတ်ဆိတ်ပြီး မှောင်၍နွေးထွေးသော ပတ်ဝန်းကျင်တစ်ခုကို ဖန်တီးပါ။

သင့်ကလေး  အိပ်စက်–နိုးထမှု ဟန်ချက်ကောင်းတစ်ခု ရရှိစေရန် အိပ်ရာဝင်ချိန်များ၊ နေ့လယ်တရေး တမောအိပ်ချိန်များနှင့် နိုးထအချိန်များကို ပုံမှန်ထားရှိပါ။ 
အစာကျွေးခြင်း၊ ကစားခြင်း၊ အိပ်စက်ခြင်း 
သင့်နို့စို့ကလေးငယ် ကြီးထွားဖွံ့ဖြိုးလာသည်နှင့်အမျှ တူညီသော အိပ်စက်ခြင်းလုပ်ရိုးလုပ်စဉ်ကို ဆက်လက်အသုံးပြုခြင်းမှာ ကောင်းမွန်သည်ဟု သုတေသနမှ ပြသနေသည်။

အစာကျွေးခြင်း၊ ကစားခြင်း၊ အိပ်စက်ခြင်းတို့မှာ နို့စို့ကလေးငယ်များ၊ တွားသွားကလေးငယ်များနှင့် မူကြို ကျောင်းသားများအတွက် အပြုသဘောဆောင်သောအိပ်စက် ခြင်းပုံစံများနှင့် အပြုအမူများ ပျိုးထောင်ပေးရန် သင်အသုံးပြုနိုင်သည့် နေ့အချိန်လုပ်ရိုးလုပ်စဉ်တစ်ခု ဖြစ်သည်။

· သင့်နို့စို့ကလေးငယ် ဖွံ့ဖြိုးကြီးထွားလာစေရန်အတွက် သင့်လျော်သောအစားအစာများကျွေးပါ။
· နေ့ဘက်တွင် ကစားချိန်ကို အားပေးပါ။ နို့စို့ကလေးငယ်များအတွက် ကစားချိန်နမူနာများမှာ -

· ကြမ်းပြင်ပေါ်ဆော့ကစားချိန်
· စာဖတ်ပြချိန်
· သီချင်းဆိုပြချိန်
· ကလေးစီးလက်တွန်းလှည်းထဲတွင် ထိုင်ခြင်း
· ကနဦးမောပန်းနွမ်းနယ်သည့်အမူအရာများကို စောင့်ကြည့်ပြီး သင့်နို့စို့ကလေးငယ်ကို အိပ်ရာတွင်သိပ်ပါ။ 

အစာကျွေးခြင်း၊ ကစားခြင်း၊ အိပ်စက်ခြင်းမှာ နေ့အချိန်အတွင်း ပြုလုပ်ပါက အထိရောက်ဆုံးဖြစ်သည်။ သင့်အနေဖြင့် ညအချိန်တွင် ကစားခြင်းကိုလျှော့ချပြီး နေ့နှင့်ည ခြားနားမှုကို သင့်ကလေးသိရှိရန် တိတ်ဆိတ်ငြိမ်သက်သော၊ အလင်းမှိန်သောပတ်ဝန်းကျင်တစ်ခု ဖန်တီးပေးသင့်သည်။ 

အစာကျွေးခြင်းသည် လုပ်ရိုးလုပ်စဉ်၏ အလွန်အရေးကြီးသော အစိတ်အပိုင်းတစ်ခု ဖြစ်သည်။ ကျန်းမာရေးနှင့်ညီညွတ်ပြီး သင့်တင့်လုံလောက်သော အစားအစာသည် သင့်ကလေးကစားရန်အတွက် စွမ်းအင်ရရှိမည်ဖြစ်ပြီး အပြန်အလှန်အနေဖြင့်ကစားခြင်းမှ အပြုသဘောဆောင်သော အိပ်စက်ခြင်းအပြုအမူများကိုလည်း အားပေးမည်ဖြစ်သည်။
မိမိဘာသာစိတ်ငြိမ်သက်စေခြင်း
မိမိဘာသာစိတ်ငြိမ်သက်စေခြင်းမှာ သင့်နို့စို့ကလေးငယ် အနေဖြင့် မိမိဘာသာ စိတ်ငြိမ်သက်စေရန် သင်ယူပြီး အိပ်ပျော်သွားခြင်း ဖြစ်သည်။
သင့်အနေဖြင့် သင့်ကလေးငယ်ကို မိမိဘာသာစိတ်ငြိမ်သက်မှုရအောင် လုပ်ဆောင်ပုံကို သင်ယူရန် ကူညီပေးနိုင်သည်။
သင့်ကလေးငယ်သည် မိမိဘာသာစိတ်ငြိမ်သက်မှုရအောင် သင်ယူတတ်သွားပါက ၎င်းတို့စိတ်ငြိမ်သက်မှုရစေရန်အတွက် သင့်အပေါ်မှီခိုစရာ မလိုတော့ပါ။ 
အကယ်၍ သင့်ကလေးငယ်သည် ညအချိန်အတွင်း နိုးနေပါက (၎င်းတို့ကို အစာကျွေးရန် လိုသည်မှတပါး) ၎င်းတို့ဘာသာ ပြန်လည်အိပ်စက်နိုင်မည်ဖြစ်သည်။
မိမိဘာသာစိတ်ငြိမ်သက်စေခြင်းသည် သင့်နို့စို့ကလေးအား ညအချိန် အချိန်ကြာကြာအိပ်စက်ရန် ကူညီပေးနိုင်သည်။ 
သင့်ကလေးငယ်အား မိမိဘာသာစိတ်ငြိမ်သက်မှုရစေရန် သင်ကူညီပေးနိုင်သည်မှာ - 
· အခန်းမှာ မှောင်နေပြီး တိတ်ဆိတ်ငြိမ်သက်နေအောင် သေချာဆောင်ရွက်ပါ။
· သင့်နို့စို့ကလေးငယ် နိုးနေသေးသော်လည်း မောပန်းနွမ်းနယ်သည့်အခါ ပုခက်ထဲထည့်သိပ်ပါ။ ဤသို့ဆောင်ရွက်ခြင်းဖြင့် ၎င်းတို့အား အိပ်ရာပေါ်တွင် စိတ်ငြိမ် သက်မှုရအောင်လုပ်ခြင်းနှင့် အိပ်ပျော်ခြင်းဆက်စပ်မှုကို သင်ယူရန် ကူညီပေးမည်ဖြစ်သည်။ 
ဘေးကင်းလုံခြုံစွာ အိပ်စက်ခြင်း
မိဘများစွာတို့သည် ၎င်းတို့ကလေးငယ်ကို မွေးစအရွယ် ရုတ်တရက်သေဆုံးနိုင်သည့် (SUDI) အန္တရာယ်နှင့်ပတ်သက်၍ စိုးရိမ်ကြပါသည်။ ၎င်းမှာ ကလေးငယ်သည် ရုတ်တရက် မထင်မှတ်ဘဲ သေဆုံးခြင်းဖြစ်သည်။ ၎င်းသည် အချိန်တိုင်းဖြစ်နိုင်သော်လည်း အိပ်စက်ချိန်အတွင်း မကြာခဏဖြစ်တတ်သည်။

သင့်ကလေးငယ် ဘေးအန္တရာယ်ကင်းစွာအိပ်စက်နိုင်အောင် ကူညီပေးရန် Red Nose မှ ဤရိုးရှင်းသည့်နည်းလမ်းများကို လိုက်နာပါ -
· ကလေးကို ပက်လက်အနေအထား အိပ်စက်ပါစေ

· ၎င်းတို့၏ဦးခေါင်းနှင့် မျက်နှာကို အဝတ်မဖုံးအုပ်မိအောင် ထားပါ၊

· သင့်ကလေး၏ပတ်ဝန်းကျင်တွင် ဆေးလိပ်သောက်ခြင်းမှ ကင်းဝေးကြောင်း သေချာပါစေ 

· အန္တရာယ်ကင်းစွာအိပ်စက်နိုင်မည့် ပတ်ဝန်းကျင်တစ်ခုရှိပါစေ

· သင့်အခန်းအတွင်းရှိ စိတ်ချရသော ကလေးပုခက်ပေါ်တွင် ကလေးကို အိပ်စက်ခိုင်းပါ

· မိခင်နို့တိုက်ကျွေးခြင်း

SUDI နှုန်းများ လျော့ကျလာသော်လည်း ယင်းမှာ သြစတြေးလျတွင် အသက် လေးပတ်နှင့် 12 လကြား ကလေးငယ်များ မထင်မှတ်ဘဲသေဆုံးမှု၏ အဓိက အကြောင်းရင်းဖြစ်သည်။
အန္တရာယ်ကင်းစွာအိပ်စက်ခြင်းဆိုင်ရာ သတင်းအချက်အလက်များ ပိုမိုသိရှိနိုင်ရန်အတွက် Red Nose  အန္တရာယ်ကင်းစွာအိပ်စက်ခြင်းဆိုင်ရာ လက်ကမ်းစာစောင် ကို < https://rednose.org.au/page/education-resources> တွင် ဖတ်ရှုရန် ကျွန်ုပ်တို့ အကြံပြုလိုပါသည်။ 

အိပ်စက်ခြင်းနေရာတစ်ခု မျှဝေခြင်း

မိဘများ သို့မဟုတ် စောင့်ရှောက်သူများ ကလေးငယ်နှင့်အတူ အိပ်စက်ခြင်းနေရာတစ်ခု မျှဝေသုံးစွဲသည့်အခါ SUDI  အခြေအနေ အချိုးအစား သိသိသာသာ များပြားသည်။ ယင်းကို အတူအိပ်စက်ခြင်း သို့မဟုတ် အိပ်ရာမျှဝေသုံးစွဲခြင်း ဟုလည်း ခေါ်သည်။
အသက် ခြောက်လမှ 12 လအထိ ကလေးငယ်များအတွက် အလုံခြုံဆုံးအိပ်စက်ရမည့်နေရာမှာ သင့်အိပ်ရာဘေးရှိ ၎င်းတို့၏ကလေးပုခက်ဖြစ်ကြောင်း Red Nose မှ အကြံပြုထားပါသည်။
Red Nose တွင် မိဘများအတွက် အန္တရာယ်ကင်းစွာ အတူအိပ် စက်ခြင်းဆိုင်ရာ အကြံပြုချက်များပါသည့်  အန္တရာယ်ကင်းစွာ အတူအိပ်စက်ခြင်းဆိုင်ရာ လက်ကမ်းစာစောင်  တစ်ခု ရှိပါသည်။ <https://rednose.org.au/page/education-resources> 

	ဤပုံစံကို အလွယ်တကူဖတ်ရှုနိုင်သော ပုံစံတစ်ခုဖြင့် ရယူလိုပါက မိခင်နှင့်ကလေးကျန်းမာရေးနှင့် မိဘအုပ်ထိန်းမှု (Maternal and Child Health and Parenting) MCH@dhhs.vic.gov.au သို့ အီးမေးလ်ပေးပို့ပါ။

ပိုမိုကောင်းမွန်သော ကျန်းမာရေးချန်နယ် (Better Health Channel) https://www.betterhealth.vic.gov.au/child-health တွင် ရရှိနိုင်ပါသည်
ဤအချက်အလက်မှတ်တမ်းသည် ကျန်းမာရေးနှင့် လူသားဝန်ဆောင်မှုဦးစီးဌာနကိုယ်စား KPMG မှ ပြုလုပ်သည့် သုတေသနပေါ်တွင် အခြေခံထားသည်။ ဤသုတေသနတွင် အစောပိုင်းကလေးဘဝတွင် အိပ်စက်ခြင်းနှင့် စိတ်ငြိမ်စေခြင်းအတွက် ခေတ်ပြိုင်သုတေသနနှင့် အထောက်အထားအခြေပြု ချဉ်းကပ်နည်းများ၊ ကြားဝင်ညှိနှိုင်းဆောင်ရွက်မှုများအပေါ် ဘက်စုံကျယ်ပြန့်သည့် ခြုံငုံသုံးသပ်ချက်တစ်ခုပါဝင်သည်။ ယင်းကို ဖွံ့ဖြိုးတိုးတက်မှုဆိုင်ရာ သင့်လျော်သော နည်းဗျူဟာများနှင့် ယဉ်ကျေးမှုအရ မတူကွဲပြားမှုများဟု ယူဆသည်။ သုတေသနမှတ်တမ်းအပြည့်အစုံကို  MCH ဝန်ဆောင်မှု ဝက်ဘ်ဆိုက်စာမျက်နှာ( MCH Service webpage) https://www.betterhealth.vic.gov.au/health/healthyliving/maternal-and-child-health-services မှ ဒေါင်းလုပ်ဆွဲပါ။

